
ROLI I SHTYPIT SHQIPTAR NE TURQI, NE RUAJTJEN
E IDENTITETIT KOMBETAR DHE PERHAPJEN
E IDEVE PATRIOTIKE

Abstrakt:

Shtypi shqiptar ka pasur njé rol ky¢ né ruajtjen e identitetit kombétar dhe né
pérhapjen e ideve patriotike, vecanérisht pér komunitetin shqiptar té vendosur
né Turqi. Pérmes gazetave si “Vardar” dhe “Besa”, diaspora shqiptare jo
vetém qé ruajti lidhjet me kulturén dhe historiné e saj, por edhe shérbeu si njé
platformé pér diskutime mbi zhvillimet politike né Shqipéri. Pas Luftés sé Dyté
Botérore shumé shqiptaré, té cilét nuk pajtoheshin me regjimet komuniste né
Shqipéri dhe ish-Jugosllavi, emigruan drejt Turqisé, duke formuar organizata
qé ndihmuan né integrimin e tyre dhe né ruajtjen e trashégimisé kombétare.
Shqgiptarét botuan dy gazeta qé luajtén njé rol té réndésishém né kété proces,
duke shérbyer si njé mjet komunikimi dhe rezistence kulturore né njé kontekst
politik sfidues. Ky studim analizon ndikimin e shtypit shqiptar né diasporé,
sfidat me té cilat u pérball dhe kontributin e tij né forcimin e identitetit
kombétar.

Fjalé kyce: Shtypi shqiptar, diaspora shqiptare né€ Turqi, gazetat “Vardar” dhe
“Besa”.

Organizatat Shqiptare né Turqi, njé véshtrim historik

N¢é fund té Luftés s¢ Dyté Botérore né qytete dhe rajone t€ ndryshme té
Turqisé€ banonin dhe jetonin shumé shqiptaré. Né kété vend jetonte njé koloni
shqiptare e vendosur né njé mas€ mjaft t€ madhe pérpara shpalljes sé pavarésisé
mé 28 néntor 1912, por edhe pas saj'. Gjaté zhvillimit t€ veprimtarive té tyre
ata u mblodhén né organizata apo shoqgata me karakter kulturor dhe politik.
Organizimi 1 shqiptaréve né shoqata né Turqi 1 ka rrénjét q€ nga koha e
Perandoris€é Osmane. Ndér té parat shoqata ishte edhe “Komiteti Qendror

lirjana Kaceli (Demirlika), Kolonia shqiptare e Turqisé dhe bashképunimi me delegacionet
shqiptare né Konferencén e Paqges né Paris, IAP, Albanologjia 4, C.II., Prishtiné: 2014, f.
642.

pér Mbrojtjen e té Drejtave t¢ Kombésisé Shqiptare”, 1 njohur si Komiteti 1
Stambollit (1877), ku bénin pjesé patriotét shqiptaré si: Pashko Vasa, Sami
Frashéri, Ymer Prizreni, Jani Vreto, Zija Prishtina, Ahmet Koronica etj., me
kryetar Abdyl Frashérin®.

Pas Luftés s¢ Paré Botérore, mé¢ 1 janar 1918, u themelua edhe “Shoqéria
Ndihmétare e Kolonisé shqiptare né Turqi”, e cilamé 3 mars 1919 uriorganizua
nén emrin “Shoqéria Shqiptare”, me géllim ruajtjen e identitetit kombétar
dhe forcimin e lidhjeve me Shqipériné.* Qéllimi kryesor i themelimit t& késaj
shogérie, ishte forcimi 1 lidhjeve té ngushta midis shqiptaréve. T¢ gjithé sé
bashku shqiptarét e Turqis€, kudo qé ndodheshin duhet té bashkoheshin
dhe t€ bashkérendonin pérpjekjet pér nevojat morale, njerézore, tregtare e
shéndetésore.

Megjithaté, pavarésisht pérpjekjeve t€ veté shqiptaréve pér rritjen e
veprimtarisé dhe aktivitetit t€ tyre né ndihmé té zhvillimit ekonomik dhe
social t€ familjeve t€ tyre, mund té€ themi s€ né periudhén midis dy luftérave
pér shkak té rrethanave historike, por dhe té zhvillimeve té reja shtetformuese
si dhe reformave g€ ndérmori geveria nacionaliste turke pér riformatimin
e shtetit t& ri turk, niveli ekonomik jo vetém i1 popullsisé turke, por edhe i
emigracionit shqiptar qé jetonte dhe punonte né Turqi, vazhdonte t€ ishte 1
ulét. Né Turqi, vetém njé pjes€ e emigrantéve t€ vendosur para Luftés sé Dyté
Botérore arriti té stabilizonte gjendjen e tyre ekonomike. Emigrantét e ardhur
para luftés dhe qé u vendosén né fshatra ruajtén gjuhén dhe zakonet, ndérsa
t€ rinjté né qytete nisén t’i humbnin ato, duke rrezikuar asimilimin e ploté.*

Né fund t€ Luftés s€¢ Dyté Botérore, numri i shqiptaréve né Turqi
vlerésohej rreth 700-800 mijé’. N¢ vitet SO-t€ u rrit dhe u intensifikua edhe mé
tepér politika jugosllave pér débimin e popullsisé shqiptare nga trojet e veta.
Si rrjedhim numri 1 shqiptaréve qé emigronin drejt Turqisé u rrit. Procesin
e emigrimit drejt Turqis€ do ta nxisnin disa faktoré: si hapja e shkollave
né gjuhén turke, ngatérrimi 1 géllimshém 1 fes€ myslimane t€ shqiptaréve

2 Historia e Popullit Shqiptar, VEILIIL, Rilindja kombétatre vitet 30 té shek. XIX-1012, Aka-
demia e Shkencave, Institutit 1 Historis€, Tirané: Toena, 2002, f. 145.

* llirjana Kaceli, “Kolonia Shqiptare e Turqisé dhe Marrédhéniet me Perandoriné Os-
mane,” Studime Sociale, revisté e Institutit Shqiptar t€ Sociologjisé (AIS) dhe Departamentit
t&€ Sociologjisé, Universiteti “Aleksandér Moisiu” Durrés, viti 2021, nr. 3 (15): f. 107-115.
“Pér mé tepér rreth té dhénave pér valét e emigracionit shqiptar né Turqi, shih: Débimi dhe
shpérngulja e shqiptaréve né Turqi (dokumente), pérgatiti pér botim Hakif Bajrami, Prishtiné
1996, f. 109.

>Beqir Meta & Hasan Bello, Emigracioni shqiptar pas Luftés sé Dyté Botérore, Studime
Historike, nr.1, 2023, f. 158.

me kombésiné turke, rritja e taksave pér bujqésin€ né krahiné e Kosovés,
propaganda pér jeté sociale dhe ekonomike mé t€ miré né Turqi, papunésia,
shtypja nacionale, vrasjet ilegale t€ UDB-sé€ etj. Andaj vala e emigrantéve qé
u vendosén né Turqi né vitet 50-60 ishte e fugishme.

Deriné vitin 1959 numri i tyre arrinte n€ 280 000 veta, ndérsa né periudhén
1953-1966 &shté llogaritur se nga Jugosllavia pér né Turqi u shpérngulén 400
000 shqiptaré. Emigrantét e rinj u vendosén kryesisht n€ qytetet e Stambollit,
té Izmirit, t€ Ankarasé etj. Legata shqiptare né Turqi llogariste se nga rreth 1
milion shqiptaré té€ Turqisé€, 400 000 flisnin miré gjuhén shqipe, 370 000 dinin
pak, ndérsa pjesa tjetér nuk e dinte fare até®.

Pas Luftés sé Dyté Botérore Shqipéria u bé shtet komunist nén drejtimin
e Enver Hoxhés, dhe ndoqi njé politiké qé e mbante vendin relativisht té
izoluar n€ arenén ndérkombétare (sidomos me Peréndimin). Pas vitit 1945,
pér shkak té represionit dhe masave qé ndérmori si dhe ligjeve qé nxori
geveria komuniste, kundér kundérshtaréve opozitaré t€ Partisé Komuniste
dhe té regjimit té tij, shumé shqiptaré opozitaré, kryesisht nacionalisté¢ dhe
pérfaqésues té Legalitetit, u detyruan t€ emigronin né Turqi, veganérisht
né qytetet e médha si Stamboll, Bursa, Adapazar dhe Eskishehir. Ata do té
kérkonin pérkrahje pér t€ rrézuar regjimin dhe pér t€ denoncuar shtypjen né
vendin e tyre. Ndérkohé Turqia ishte pjes€é e kampit peréndimor né Luftén
e Ftohté, dhe ishte anétare e NATO-s q€ nga viti 1952. Grupi 1 emigracionit
shqiptar 1 vendosur né Turqj, 1 cili pér nga numri i madh qé€ kishte radhitej i
dyti pas emigracionit shqiptar t&€ Amerikés, si pér nga réndé€sia politike ashtu
edhe aktiviteti politik. Deri né vitin 1952 emigracioni shqiptar né Turqi nuk
ishte 1 legalizuar, sepse marrédhéniet diplomatike midis dy vendeve né kété
periudhé nuk ekzistonin. N& kété koh€ me iniciativén e njé grupi emigrantésh
politiké shqiptaré nga té gjitha trevat shqiptare, né vitin 1952 u krijua “Shoqata
e Véllazérimit Turko-Shqiptare” (Tiirk ve Arnavut Kardeslik Dernegi)”, g€ u
bé gendra kryesore e emigrantéve shqiptaré n€ Turqi. “Shoqgata e Véllazérisé
Turko-Shqiptare” u themelua né vitin 1952 pér té forcuar ndjenjat e miqésisé
dhe véllazérisé dhe pér t€ siguruar ndihmén e ndérsjellé midis shqiptaréve, qé
erdhén né€ Turqi né kohé dhe rrethana t€ ndryshme.

N¢ fillim, selia e shoqatés ka gené e vendosur né lagjen Beyoglu té
Stambollit, dhe mblidhte rreth vetes shqiptaré nga t€ gjitha viset, pa dallim feje.
N¢ até kohé shoqata ka organizuar veprimtari t€ ndryshme me karakter politik
dhe kulturor. Prané saj ka patur edhe njé ansambél amator, q¢é organizonte

®Po aty.

veprimtari patriotike dhe kulturore. “Shogata e Véllazérimit Turko-Shqiptare”
&shté drejtuar nga figura t€ njohura si Yahya Satka, Fadil Alantar, Nesti Gogoli
dhe mé voné Celalettin Olmezcan dhe Halil Metin’. Prej disa vitesh kjo shoqaté,
gendrén e kishte shpérngulur né lagjen Fatih t€ Stambollit. Kjo shoqaté ka
pasur njé bord drejtues me 13 anétaré, té cilét pérfagésonin krahina té€ ndryshme
shqiptare. Njékohésisht shoqata éshté pérpjekur té keté edhe shtypin e saj ku ajo
té shpaloste aktivitetin dhe veprimtariné qé kryente. Né vitin 1952 shqiptarét
anétaré t€ shogatés botuan gazetén “Vardar” dhe né€ vitin 1953, Qazim Prodani, 1
cili udhéhiqte n€ Stamboll Organizatén “Besa” té€ nacionalistéve shqiptaré boton
gazetén me t€ nj&jtin emér. T€ dyja kéto gazetau béné tribuné e mendimit té
intelektualéve dhe patriotéve shqiptaré nga té gjitha trojet, g€ ishin kundérshtaré
té regjimit komunist g€ jetonin né Turqi.

Né vitin 1959, u vendosén marrédhéniet diplomatike me Turqing,
menjéheré qeveria shqiptare fillojé t’i kushtojé vémendje edhe emigracionit
né kété vend, i cili nga anae tij, e priti me shpres€ vendosjen e marrédhénieve,
sepse mendonte se kjo do té€ ndikonte né mbrojtjen dhe né pérmirésimin e
statutit t€ tyre. Por koha tregoi se legata shqiptare né Turqi nuk béri asgjé
né lidhje me kérkesat e bashkatdhetaréve t€ saj. Vémendjen kryesore legata
e pérgendroi né€ goditjen e Shoqatés, fillimisht me qéllim t€ neutralizimit té
saj dhe mé pas marrjen nén kontroll.® Ky géndrim mbahej pér disa arsye:
s€ pari, ngaqé géndrimi i autoriteteve turke ndaj kolonisé shqiptare’ ishte
miqgésor. Ato pérpigeshin qé€ emigracionin shqiptar ta mbanin larg ndikimit té
pérfaqésimit t€ Shqipérisé dhe propagandés qé zhvillonte ajo. Kjo edhe pér

"Mal Berisha, Diaspora Shqiptare né Turqi, Kosova, n0.30-31, 2009, f. 384.

$ Beqir Meta & Hasan Bello, Emigracioni shqiptar pas Luftés sé Dyté Botérore, Studime
Historike, nr.1, 2023, f. 173.

?N€ Turqi kishte rreth 1200-2000 emigranté politiké nga Shqiptéria q€ banonin kryesisht
né Tsamboll, Izmir, Bursa dhe Adapazr. Gjendja materiale e tyre ishte pérgjithésisht jo e
miré dhe mosha mesatare 35-50 vjeg. Pjesén dérrmuese ¢ zinin ballistét dhe legalistét, té
cilét kishin lidhje me organizatat e tyre né Evropé dhe ShBA. AQSH, Fondil4/APSTR,
V.1959, D.343, f1.33. Raport i zévendésministrit t€ Punéve t& Jashtme, Halim Budo, drejtuar
Komitetit Qendror , Tiran€ 24 prill 1959. Deri né vitet e Luftés sé Dyté Botérore rreth 30 000
persona mbanin nénshtetési shqiptare, ndérs tani kishin mbetur vetém 1200 veta. I madh ishte
emigracioni i shqgiptaréve nga Kosova, qé kishte disa shtresézime dhe vijonte té shtohej nga
viti n€ vit, pér shkak té presionit e dskriminimit politiko-ekonomik nga autoritete jugosllave.
Sipas MPJ, né vitin 1960 té emigruarit nga Kosova kapnin shifrén 250 mijé veté, 70 % e
té ciléve ishin vendsour né zonat rurale t& turqis€ lindore dhe 30 % né qytete e médha si;
Stambolli, Bursa, Izmiri etj ., AQSH, F.14/APSTR, V.1959, D.343, f1.33, Raporti Ministrit
té€ Punéve té Jashtme Behar Shtylla, drejtuar Komiteti Qendror Tirané, 15 gershor 1960.

shkak t€ veprimtarisé s€ ambasadés shqiptare né Ankara kundér eksponentéve
té Ballit Kombétar dhe Legalitetit apo aktivitetit té tyre intensiv antikomunist
né Republikén Turke. Késhtu, autoritetet turke kundérshtuan pérpjekjet e
ambasadés pér t&€ mbyllur gazetén “Besa” qé€ botohej nga Qazim Prodani'®.
Ato ndaluan edhe shpérndarjen e materialeve propagandistike qé vinin nga
Shqipéria, ndérsa personeli i ambasadés mbikéqyrej rreptésishté'’.

S€ dyti, krahas késaj, ishte edhe lufta propagandistike kundér Ballit
Kombétar dhe grupeve té tjera té€ emigracionit politik shqiptar, pér t’i izoluar
ato nga emigracioni kosovar. Emigracionii madh né€ numér ishte vlerésuar nga
geveria shqiptare, si njé rrezik potencial ku zbulimet amerikane, jugosllave
etj., mund té€ pérgatisnin njé forcé t€ armatosur pér t€ pérmbysur regjimin
komunist né Shqipéri. Legata e Shqipérisé né Ankara njoftonte se kishte
zbuluar njé pérpjekje té Legalitetit pér té rekrutuar 5000 vullnetaré qé do té
dérgoheshin kundér regjimit komunist né Shqipéri dhe se ky operacion po
drejtohej nga amerikanét. Nga ana tjetér edhe zbulimi jugosllav ishte aktiv
kundrejt emigracionit kosovar né Turqi. Mé voné, legata shqiptare dhe geveria
turke ndérhyné pér ta kontrolluar kété shoqaté dhe pér t€ kufizuar praning€ e
kosovaréve, nga frika se do t€ pérdorej pér propagandé kundér Jugosllavisé.

“Shogata e VEllazérimit Turko-Shqiptare” u shpérnda pas shpalljes
sé gjendjes sé& jashtézakonshme, por u riformua né fillim té viteve *70 nén
ndikimin e Tiranés, duke humbur pavarésiné e saj. Drejtimi 1 saj ra tashmé
né€ duar t€ njerézve g€ ishin t€ lidhur me Legatén e Shqipéris€é né Turqi.
Legata shqiptare e teproi me ndérhyrjet e saj duke e kthyer shoqatén né€ njé
agjenci propagandistike. Kjo solli kundérveprimin e autoriteteve turke. Si
pasojé shumé anétaré t€ shogatés u larguan prej saj.'? Krahas saj, né Stamboll
ekzistojné edhe shoqata me bazé vendore-krahinore si ajo e prishtinasve,
e pejanéve, e tetovaréve, e shkupjanéve, e prizrenasve dhe e kosovaréve.
Shqiptarét e Jugut né Turqi jané té€ organizuar mé shumé rreth mbrémjeve
argétuese, ku ruajné muzikén dhe traditat, pérfshiré edhe polifoniné. Ata
shfaqin njé frymé té theksuar tolerance fetare, sidomos pér shkak té origjinés
bektashiane. Orkestra “Lumani” éshté pjesé e festimeve té tyre.'

1Y 4QSh, Fondi 14/AP-Str, v.1961, D.567, 1.5, Raport Vjetor mbi marrédhéniet me Turqiné i
Ministrit Fuqiploté Skénder Konica, drejtuar MPJ, Ankara, 26 korrik, 1962.

Po aty, Fondil4/APStr, v.1962, D.702-f1.7-8. Raport Vjetor mbi marrédhéniet me Turqiné i
ministrit Fuqiploté Skénder Konica, drejtuar MPJ, Ankara, 26 korrik, 1962.

12 AMPJ, Viti 1965, D.582, 11.28-30. Relacion i MPJ-sé mbi gjendjen e kolonise shqgiptare ,
Tirané 1965.

3 Mal Berisha, Diaspora Shqiptare né Turgi, Kosova, n0.30-31, 2009, f. 385.

Shoqata “Kosovarét” né Findikzade €shté ndér mé aktivet dhe e drejtuar
nga inxhinieri Fahri Turkan. Ajo fokusohet né ¢éshtjen e Kosovés dhe ka
mbéshtetje t€ fort€ financiare nga afaristé shqiptaré. Né Adapazar, qytet
me rreth 150 mijé shqiptaré, éshté themeluar njé shoqaté mé 1994 nén
drejtimin e Omer Giiner. Aktivist€ t€ njohur atje ishin Sabri Kosova dhe
Orhan Senkardesh. Pjes€marrja e grave shqiptare né shoqatat turke éshté e
dukshme, ndryshe nga diaspora n€ ShBA. Disa shqiptaré€ jané pérfshiré edhe
né shoqgatat e Rumelisé, qé synojné ruajtjen e trashégimisé osmane dhe kané
krijuar fondacionin “Rumeli Egitim Vakfi” pér arsimin dhe dhénie e bursave
pér studenté, i cili kishte planifikuar hapjen e njé Fakulteti t&€ Gjuhés Shqipe.

Gazeta “Vardar” dhe “Shoqata e Véllazérisé Turko-Shqiptare”

Mg¢ 28 maj 1952, Shoqata e Véllazérimit Turko-Shqiptare “(Tirk ve
Arnavut Kardeslik Dernegi)” nisi botimin e gazetés javore Vardar n€ gjuhén
turke, shqipe dhe frénge. Ajo synonte té forconte miqésiné turko-shqiptare, té
informonte pér situatén né Shqipéri pas vendosjes s€ regjimit komunist dhe
t’u fliste shqiptaréve t&€ mérguar né gjuhén e tyre.

Editoriali i par€ 1 gazetés Vardar”, me titull “Rruga joné”, e pérshkruante
gazetén si nj€ organ ku do t€ trajtoheshin vuajtjet e popullit shqiptar dhe do
té shérbente pér t€ ruajtur lidhjet shpirtérore me atdheun. Megjithése gazeta
ishte planifikuar té dilte si njé botim i pérjavshém, duhet t& theksojmé se né
14 vjet té botimit t&€ gazetés dolén vetém 23-24 numra, prej té ciléve deri né
ditét e sotme jané ruajtur vetém 15 numra té saj.'

Editoriali i numrit t€ paré mbante titullin “Rruga joné” dhe kishte
karakterin e njé manifesti q€ pércaktonte qéllimin e botimit t&€ gazetés Vardar.
N¢ shkrim, géllimi 1 gazetés u shpjegua késhtu:

“Ringjallja dhe forcimi i véllazérisé peséshekullore turko-shqiptare,
shpjegimi pérballé opinionit publik i gjendjes sé dhimbshme té sotme té
Shqipérisé, e cila ka réné pre e njé agresioni té urryer dhe padrejtésive qé
i jané béré, si dhe lehtésimi qofté edhe pjesérisht i vuajtjeve té shqiptaréve
qé prej vitesh digjen nga malli pér atdheun, duke u drejtuar atyre né gjuhén
e tyre.” Né vazhdim té shkrimit, si nj€ arsye tjetér pér nxjerrjen e gazetés u
pérmend fakti se, “né Turqi, ndérkohé qé botoheshin shumé gazeta e revista
né gjuhét frénge, greke, armene dhe hebraike, shqiptarét ishin té privuar
nga njé e tillé. U theksua se kur shqiptarét detyroheshin té largoheshin nga

4 Vardar, 28 maj 1952:1, EK-2.

atdheu, ata, mé shumé se ¢do vend tjetér né boté, strehoheshin né Turqi —
e cila konsiderohej si atdheu i tyre i dyté (kryesisht né Stamboll). Duke u
véné theks i fugishém véllazérisé turko-shqiptare, u shpreh se njé tjetér arsye
pér botimin e gazetés ishte edhe domosdoshméria “pér t'u béré pérkthyes i
ndjenjave té sinqerta té kombeve turk dhe shqiptar, té cilat dje, sot dhe nesér
do té€ mbeten mike dhe véllezér.” 1°

NE numrin e paré€ t€ saj, u njoftua edhe themelimi 1 shoqatés “Shoqata
e Véllazérimit Turko-Shqiptare” (Tirk ve Arnavut Kardeslik Dernegi)”
mé 7 mars 1952 nga personalitete t€ njohura si Gjenerali Xhemal Araniti,
Tahir Kolgjini, Zonja Nezahat Araniti, Hasan Kaloshi, Xhevat Fishta, Tahsin
Strazimiri, Shemseddin Davutoglu dhe Musa Sheni. Shoqata organizoi
kuvendin e paré t€ saj mé 27 prill 1952 né¢ Stamboll, ku morén pjesé figura
té réndésishme, patrioté t€ njohur shqiptaré dhe nxori né pah simbolikén e
bashkimit até t&€ simboleve kombétare shqiptare dhe turke. Kryetar nderi
u zgjodh gjeneralmajori turk Shevki Altunay.'® Fjalimin e hapjes e mbajti
ish-komandanti i Mbrojtjes Kombétare t€ Shqipéris€é, Gjeneral i Divizionit
Xhemal Araniti gjaté periudhés sé€ Mbretérisé, 1 cili theksoi se “turqit dhe
shqiptarét kishin jetuar s€ bashku pér mé shumé se pesé shekuj”. Sekretari 1
shoqatés, Shemsedin Davutoglu, deklaroi se “véllazéria turko-shqiptare ishte
simbol i njé bashkimi té€ shenjté e t€ singerté, jashté ¢do ndikimi apo frike”.
Né vazhdim t€ fjalimit, ai pérmblodhi géllimin e shoqatés dhe t&é gazetés:
“Né kushtet dhe atmosferén mé té gjeré té liris€, duke pérfituar plotésisht nga
té drejtat e njeriut, duhet té€ pérgatitemi né tokat véllazérore t& Turqisé pér
kauzén toné té lirisé dhe pavarésisé dhe t€ jemi gati pér ditén e madhe.”"” Mé
pas u theksua se kjo shoqaté ishte themeluar nga “shqiptarét ithtaré t& lirisé
qé kishin shpétuar nga belaja e regjimit komunist n€ Shqipéri” me ndihmén e
“véllezérve turq me shpirt fisnik.”'8

Népérmjet programit t€ saj “Shoqata e Véllazéris€ Turko-Shqiptare”
synonte té forconte bashképunimin ndérmjet shqiptaréve té€ ardhur né Turqi
dhe té thellonte miqésiné historike mes dy popujve. Por me kalimin e kohés,
entuziazmi i saj u zbeh.

Né vitin 1961, né 10-vjetorin e saj, shoqata u kritikua pér mungesé
aktivitetesh dhe pér neglizhencén e drejtuesve ndaj géllimeve té organizimit
té saj. Né kongresin qé u mbajt po até vit, morén pjes€ vetém 33 persona, kur

15 Semseddin Davutoglu, “Yolumuz”, Vardar Gazetesi, 28 Mayis 1952, s. 1. say1: 1.

1 Tiirk Arnavut Kardegsligi Yardimlangma Dernegi , Vardar, 28 maj 1952, s. 1. say1: 1.
17 Po aty, Vardar, 28 maj 1952, s.1, sayi. 1.

8 Tiirk Arnavut Kardegligi Yardimlansma Dernegi , Vardar, 28 maj 1952, s. 1. say1: 1.

dihej se shoqata kishte mbi 800 anétaré. Edhe né vitin 1964, né pérvjetorin
e 13-t&, gazeta shprehu pesimizém pér shkak t&€ mungesés sé angazhimit dhe
aktiviteteve konkrete'”.

Gazeta “Vardar”, e themeluar dhe drejtuar nga Shemsedin Davutoglu, njé
figuré me ndikim né diasporén turko-shqiptare t&€ Stambollit, p&rfagésonte
nj€ nga zérat mé t& forté né luftén kundér komunizmit né vitet e pas Luftés sé
Dyté Botérore. Editorialet e gazetés, shpesh t€ nénshkruara personalisht nga
Davutoglu, pérconin njé qéndrim t€ vendosur ideologjik antikomunist, duke
e trajtuar komunizmin si njé kércénim ekzistencial pér lirin€ dhe civilizimin
peréndimor?.

NE njé editorial t€ botuar mé 6 gershor 1952, Davutoglu identifikonte
“reaksionarét” si viktima té persekutimit komunist, t& cilét, pasi kishin
humbur té drejtat dhe pasurité e tyre, kishin formuar frontin antikomunist.
Sipas tij, bota ishte ndaré né dy kampe té qarta komuniste dhe antikomuniste
dhe mbijetesa e qytetérimit varej nga zhdukja pérfundimtare ¢ komunizmit.?!
Né fagen e treté té gazetés Vardar, né€ editorialin me titull “Kuptimi i
miqgésisé...”, u trajtua konferenca pér shtyp e zhvilluar mé 17 gershor 1952,
nga M. Ljubomir Ladovanovig, i cili q€ nga viti 1948 shérbente si ambasador
1 Jugosllavisé né Ankara. N¢€ artikull thuhej se ambasadori kishte shmangur
gjithmoné té fliste me gazetarét sa heré qé vinte né Stamboll dhe se ai ishte
diplomati 1 paré jugosllav g€ kishte organizuar njé konferencé pér shtyp qé
nga viti 1939. Gazeta e lidhte arsyen e késaj konference pér shtyp me largimin
e Jugosllavis€ nga orbita sovjetike, duke theksuar se Jugosllavia ishte shteti
i paré qé i kishte dalé kundér “Kominformit”?, domethéné nénshtrimit ndaj
“dominimit sovjetik™.

Edhe pse né shkrim vihej né dukje se ky zhvillim do té ndikonte pozitivisht
né marrédhéniet midis Turqisé dhe Jugosllavisé, gazeta kritikonte pérpjekjet
e konsullatés jugosllave pér té€ kthyer mbrapsht né atdhe disa refugjaté qé
kishin ardhur né Turqi nga kampet e Evropés.? N¢ editoriale té tjera, “Vardar”

1 Tiirk Arnavut Kardesligi Yardimlansma Dernegi 10 yil Vardar, 1 gershor 1961: 1-2, EK-3
2 Semseddin Davutoglu, “Reaksiyoner”, Vardar Gazetesi, 6 gershor 1952, s. 1. say1: 2.

2 Po aty.

2 Informbyro ose Kominform, u quajt me két€ emér organi konsultativ i nénté partive komu-
niste dhe punétore t&¢ Evropés, pérkatésisht t&¢ Bashkimit Sovjetik, Jugosllavisé, Bullgarisé,
Polonis€, Cekosllovakisé, Hungarisé, Rumanisé, Francés dhe Italisé. Informbyroja u krijua
né shtator 1947 pér té shkémbyer pérvojé dhe, sipas rastit, pér t&€ koordinuar veprimet midis
partive komuniste. Selia e saj fillimisht u vendos né Beograd dhe mé pas né¢ Bukuresht. U
shpérnda mé 1956.

»Vardar, 20 gershor 1952: 1.

kritikonte ashpér edhe politikén e Jugosllavis€, pavarésisht shképutjes sé&
saj nga Bashkimi Sovjetik pas konfliktit me Informbyroné. Gazeta akuzonte
autoritetet jugosllave pér pérpjekje t€ fshehta pér riatdhesimin e refugjatéve
dhe instrumentalizimin e Kongresit té Prizrenit pér interesa gjeopolitike,
duke synuar shndérrimin e Shqipéris€ né nj€ republiké t€ varur nga Federata
Jugosllave.?

NEé fagen e dyté té gazetés, t€ datés 18 korrik 1952, Murat Celebiu kujtonte
se qé€llimi 1 késaj gazete ishte “t€ luftonte kundér komunizmit q€ déshiron ta
térheqé njerézimin né shkatérrim dhe ¢’orientim”. Né editorialin e Gazetés
Vardar, té datés 1 gusht 1952, thuhej se hapi 1 paré dhe 1 mbaré drejt vendosjes
sé pages dhe stabilitetit né Ballkan u ndérmor nga Ataturku. Prandaj, nése
zbatimi 1 Paktit Ballkanik do té kishte vazhduar, Ballkani nuk do té kishte
réné nén ndikimin e imperializmit fillimisht fashist dhe mé pas komunist.
Pérvecg késaj, né artikull pretendohej se 1€vizja pansllaviste kishte pérgatitur
njé terren shumé t€ miré€ pér vendosjen e komunizmit né Ballkan. Pérveg
kétyre, pérmendej se po b&heshin pérpjekje pér t&€ shpétuar Shqipérin€ nga
pushtimi komunist, duke themeluar zyrtarisht njé¢ Komitet Kombétar Shqiptar
nén kujdesin e anglo-amerikanéve. Gjithashtu thuhej se meqenése geveria e
Enver Hoxhés, si té gjitha geverité komuniste, nuk ishte legjitime, geveria
legjitime e s& nesérmes do té ishte Komiteti Kombétar. Gjithashtu u tha se
Qeveria Jugosllave kishte thirrur Kongresin e Prizrenit drejt fundit té vitit
1951 pér té gené efektiv né rajonin e Kosovés. Megjithaté, u tha se Kongresi
1 Prizrenit, 1 themeluar nga njeréz qé kishin dezertuar né Jugosllavi, nuk e
njihte Komitetin Kombétar dhe punoi pér t’ia dhéné Kosovén Shqipérisé dhe
madje pér ta shndérruar t& gjithé Shqipérin€ né njé Republiké té lidhur me
Federatén Jugosllave.?

Né numrat e saj, “Vardar” 1 kushtoi réndési edhe zhvillimeve
ndérkombétare. N& gusht 1952, gazeta komentoi njé fjalim té gjeneralit
Matthew Ridgeay t€ NATO-s, duke nénvizuar nevojén pér pérgatitje ndaj
njé lufte t& mundshme dhe duke portretizuar komunizmin si “sémundje e
njerézimit.” Pér mé tepér, Davutoglu shprehej se, ndonése fronti komunist
dukej 1 forté, shenjat e kryengritjeve né Rumani, Hungari dhe Shqipéri jepnin
shpresé pér ¢lirimin nga “perdja e hekurt?.

2*Vardar, 20 gershor 1952: 1.

% Davutoglu, Semseddin. “Adalet kuvvetli, ve kuvvetli adil olmalidir”, Vardar Gazetesi, 1
Agustos 1952, s. 1. say1: 5.

26 Semseddin Davutoglu, “Hazir ol cenge, eger ister isen Sulhu-Salah”, Vardar Gazetesi, 22
Agustos 1952, s. 1.

Gazeta shprehu gjithashtu simpati pér Komitetin Kombétar Shqiptar,
té€ mbéshtetur nga aleatét peréndimoré, duke e cilésuar si njé alternativé
legjitime ndaj regjimit t&€ Enver Hoxhés né Shqipéri. “Vardar” kritikonte edhe
shtetet peréndimore pér paaftésiné e tyre pér té€ kuptuar planet ekspansioniste
té BRSS-s¢ né Ballkan, cka kishte sjellé edhe nénshtrimin e Shqipérisé ndaj
sistemit komunist. N&é njé artikull lajmesh né gazetén “Vardar”, thuhej se
refugjatét né Stamboll ishin njeréz qé duhej té linin atdheun dhe té aférmit
e tyre kundér pushtimit t€ kuq né Ballkan, dhe theksohej se armiku i vetém 1
refugjatéve ishte komunizmi.?”

Né vitin 1953, né njé editorial pérvjetor, gazeta béri njé krahasim edhe
mes Luftés Kombétare Turke dhe pérpjekjeve té shqiptaréve pér clirim nga
komunizmi, duke theksuar réndé€sin€ e unitetit kombétar. Ndérkohé, figura
si Eisenhower pérshkruheshin si udhéheqés qé mund t’i jepnin njé “goditje
vdekjeprurése” Moskés imperialiste.

NE€ vitin 1959, “Vardar” ngriti z&€rin edhe pér persekutimin e myslimanéve
shqiptaré né Jugosllavi, duke pérmendur deportimet masive, tortura dhe eliminim
té qéllimshém t€ elementit islamik n€ rajon. Né kété kontekst, gazeta vuri né
dyshim singeritetin e aleancés mes Naserit dhe Titos, duke argumentuar se
ndérsa 1 pari synonte unitetin arab pérmes Islamit, 1 dyti promovonte eliminimin
e fesé né pérputhje me ideologjiné komuniste.?® Né pérfundim, Gazeta “Vardar”
pérfagéson nj€ burim t€ réndésishém pér t&€ kuptuar pérqgasjen e diasporés turko-
shqiptare n€ Turqi ndaj ¢éshtjeve ideologjike t& Luftés sé Ftohté dhe pérpjekjet
e tyre pér t€ ndikuar né opinionin publik kundér komunizmit n€ Ballkan, me
theks t€ vecant€ tek clirimi 1 Shqipérisé.

Qéllimi politik 1 gazetés u pércaktua si hapja e nj€ lufte kundér komunizmit,
té cilin ata e shihnin si armikun e pérbashkét té gjithé botés. Duke besuar
se, ashtu si t€ gjitha vendet dhe kombet e pushtuara nga komunizmi, edhe
Shqipéria do té ¢lirohej shumé shpejt nga “imperializmi moskovit”, gazeta e
akuzoi Enver Hoxhén si “skllav t€ Kremlinit”. N€ luftén kundér komunizmit,
pretendohej se suksesi do té arrihej me ndihmén e “kombit fisnik turk” dhe
botés antikomuniste (shteteve t€ médha peréndimore). U theksua se me fitoren
e késaj lufte né Shqipéri dhe krijimin e njé Republike Shqiptare pagedashése,
sé bashku me Republikén e Turqisé, do t€ vendosej getésia dhe pagja né
Ballkan.”

2Po aty.

2 Semseddin Davutoglu, “Tiirk-Arnavut Kardesligi Davasi Yolu ve Ugrunda”, Vardar Gaze-
tesi, 22 Subat 1959, s. 1.

¥ Semseddin. Davutoglu “Yolumuz”, Vardar Gazetesi, 28 Mayis 1952, s. 1. say1: 1.

Gazeta shqiptare “Besa”

Gazeta “Besa” ishte revisté letrare, kulturore dhe politike dhe botohe;j
nga Qazim Prodani. Botohej né gjuhén shqipe, frénge dhe turke. E filloi
botimin né shtator t& vitit 1953 si gazeté e pavarur. Edhe kjo gazeté€ kishte
té& njé&jtén frymé€ me materialet q€ botonte gazeta “Vardar” n€ mbrojtje té
té mérguarve shqiptaré dhe ishte kundér sistemit komunist, sepse drejtohej
nga njé pérfagésues i Ballit Kombétar. Né njé editorial té€ gazetés “Besa” e
cila ishte e pérkohshme, politike, sociale e letrare qé dilte né¢ Stamboll né
numrin e saj t&€ datés 1 shtator 1953 me titull “Rruga jon&” pérmban reflektim
mbi gjendjen e shqiptaréve né€ mérgim, rolin e tyre politik, marrédhéniet me
Turqiné dhe zhvillimet né Ballkan pas Luftés sé¢ Dyté Botérore si dhe pozitén
e Shqipérisé nén regjimin komunist t€ Hoxhés. Artikulli hapet me sqarimin
se qéllimi 1 gazetés &shté t& jeté nj€ z€ 1 pavarur i1 shqiptaréve n€ mérgim pér
ruajtjen e identitetit kombétar, pérhapjen e kulturés shqiptare dhe mbrojtjen e
vlerave demokratike.

Gazeta “Besa” paraqitet si organ q€ do t€ ndri¢ojé rrugén e shqiptaréve
né kété periudhé t&€ véshtiré. Nj€ pjesé e madhe e artikullit i kushtohet kritikés
ndaj regjimit t€ Tiranés, i cili pérshkruhet i izoluar, varur nga ndikimi jugosllav
dhe sovjetik dhe qé ka shkatérruar lirit€ politike e fetare. Autori thekson se
ky sistem nuk pérfag€son aspiratat e vérteta t€ popullit shqiptar. Editoriali
1 gazetés “Yolumuz” (Rruga jon€) u bén thirrje shqiptaréve, qé jetojné dhe
punojné jashté atdheut sidomos né Turqi t€ mos humbasin lidhjen me kombin
e tyre dhe t€ punojné pér t€ ardhmen e liré t&€ Shqipérisé*.

Shqiptarét e mérguar duhet t€ jené faktor pozitiv né marrédhéniet
shqiptaro-turke dhe né pérpjekjet pér njé Ballkan t&€ qéndrueshém. Artikulli
vleréson lart Turqiné si shtet mik, ku shqiptarét kané€ gjetur strehim, liri dhe
respekt. Theksohet se roli historik i bashk&punimit shqiptaro-turk qé nga
koha e Perandoris€ Osmane dhe mbéshtetja pér politikat e jashtme té€ Turqisé€
pas Luftés s¢ Dyté Botérore. Autori nénvizon se rruga e shqiptaréve duhet
té jet€ ajo e demokracis€ dhe bashképunimit me popujt e liré t&€ Evropés dhe
Ballkanit, jo ajo e diktaturés dhe e izolimit. N& kété kuadér artikulli pérmend
Paktin Ballkanik (midis Turqisé€, Greqisé dhe Jugosllavisé 1953) si njé hap
pozitiv pér pagen né rajon, duke shpresuar s€ njé dit€ Shqipéria e liré€ do té
béhet pjesé e tij.

0“Yolumuz”, Gazeta“Besa” , 1 shtator 1953, f. 1.

Njékohé&sisht né faget n€ artikullin e gazetés me titull “Bota e lir€ dénon
krimin barbar”,*' dénohet vendimi i komunistéve pér té€ vraré meshtarin
Shtjefén Kurti, sepse kishte pagézuar njé fémijé t€ porsalindur. Gazeta
reagon ndaj késaj ngjarjeje tragjike, t€ cilén e ciléson si krim barbar kundér
njerézimit, duke theksuar se bota e lir€é dhe demokratike e ka dénuar ashpér
até. Artikulli e paraget kété akt si shenjé té brutalitetit t€ regjimeve totalitare
dhe komuniste, q€ shkelin ¢do parim té liris€, drejtésisé dhe dinjitetit njerézor.
Autori vé€ né€ dukje se ky krim nuk &shté vetém kundér njé populli apo njé
individi, por kundér mbaré njerézimit, dhe kérkon bashkimin e kombeve
té lira né luftén kundér tiranis€ dhe dhunés ideologjike. Né tekst theksohet
gjithashtu se populli shqiptar, 1 shtypur nga regjimi komunist, €shté pjesé e
késaj vuajtjeje t€ madhe dhe se bota duhet t&€ mos qéndrojé indiferente ndaj
krimeve g€ kryhen né€ emér t€ ideologjisé. Né thelb, artikulli éshté njé thirrje
pér ndérgjegjésim dhe solidaritet ndérkombétar, duke e vendosur ¢éshtjen
shqgiptare brenda kontekstit mé t€ gjeré té luftés s€ botés s€ lir€é kundér
barbarisé komuniste.

Pérfundime

Shtypi shqiptar né Turqi, veganérisht gazetat “Vardar” dhe “Besa”, kané
luajtur njé rol thelbésor né ruajtjen e identitetit kombétar dhe né pérhapjen
e ideve patriotike midis emigrantéve shqiptaré. Pérmes artikujve, analizave
dhe nxitjes s€ debatit publik, kéto gazeta kané shérbyer si ura lidhé€se mes
diasporés dhe atdheut, duke kontribuar né konsolidimin e vetédijes kombétare
dhe né mobilizimin e komunitetit shqiptar jashté Shqipérisé.

Né njé periudhé kur shqiptarét pérballeshin me sfida té€ shumta pér
ruajtjen e gjuhés, kulturés dhe traditave, “Vardar” dhe “Besa” ishin mjete té
fugishme pér mbajtjen gjallé té lidhjeve kulturore dhe historike me atdheun.
Pérve¢ promovimit t€ historis€ dhe kulturés shqiptare, kéto gazeta kané
luajtur edhe rolin e avokatit t& ¢éshtjeve kombétare, duke informuar dhe
sensibilizuar publikun pér ¢éshtjet politike dhe sociale g€ preknin shqiptarét
né Turqi dhe mé gjeré. Gjithashtu, pérmes gazetave u krijua njé platformé
ku ide patriotike dhe ideali 1 bashkimit kombétar u pérhapén dhe u forcuan,
duke nxitur solidaritetin dhe bashképunimin mes shqiptaréve t€ diasporés dhe
atyre né¢ vendlindje. N& két€ ményré, shtypi shqiptar né Turqi gjaté viteve
50°- 70° t€ shekullit XX, u bé€ njé instrument i réndésishém pér ruajtjen e

31“Bota e liré dénon krimin barbar”, gazeta “Besa”, Istanbul: Tetor, 1970, f. 1.

identitetit kombétar dhe pér mbéshtetjen e kauzave patriotike n€ njé kontekst
ndérkombétar. Né pérfundim, roli i gazetave “Vardar” dhe “Besa” né Turqi
pérbén njé kapitull ky¢ né€ historin€ e medias shqiptare dhe té diasporés
shqiptare, duke déshmuar fuqiné e shtypit si mjet pér ruajtjen e identitetit dhe
pérhapjen e ideve g€ kané formé&suar ndérgjegjen kombétare shqiptare.

